
MONOLOG · GEGENWART

Vroni: Do obn san ma alle Anfänger, irgendwann.
Freier Text von SceneTalent

Dauer: ca. 3 Min · Figur: weiblich · Spielalter: ca. 38–45 · Sprache: Oberbayerisch

Situation. Ein Übungshang in den bayerischen Voralpen, Vormittag, Neuschnee. Vroni ist

seit zwanzig Jahren Skilehrerin. Heute hat sie einen Privatkurs: Herr Doktor Albrecht,

Vorstandsvorsitzender eines Autozulieferers, zum ersten Mal auf Skiern. Er hat den Kurs

als Teambuilding gebucht und trägt eine sehr teure Jacke. Seit einer Stunde liegt er

öfter, als er steht.

(Ein Übungshang, Neuschnee. Vroni, Anfang vierzig, rote Skilehrerjacke, steht

neben einem Mann, der im Schnee sitzt. Seine Skier zeigen in zwei verschiedene

Richtungen.)

So. Bleim S’ amoi sitzen, Herr Doktor. Ned glei wieder aufspringa. Wenn ma

hinfallt, bleibt ma zerst a bissl liegn und schaut, ob no alles dran is.

(Sie schaut.) Is alles dran.

Jetzt d’ Ski parallel, quer zum Hang. Ned so. Quer, hab i gsagt. Quer is

des, wo da Schnee ned runterwui. Genau. Und jetzt die Stecka neben d’ Hüfte

und auf. (Er fällt wieder.) Mei. Macht nix. Des is der Hang. Der is seit

tausend Jahr do, der hat Zeit.

Sie san a Mo, der gwohnt is, dass ma eam zuhört, gell? Des merk i. Sie redn

mit de Ski, wia mit am Abteilungsleiter. „Jetzt macht’s amoi!“ Aber de Ski

hörn ned. De san aus Holz und Plastik, de san do ned in Ihrer Firma.

(Er sagt etwas. Vroni hört zu.)

Ah so. Sie zoin dafür. Fünfhundert Euro für an Vormittag. Des stimmt. Aber

des Geld kriagt de Skischule, ned der Berg. Dem Berg is des wurscht, wer

Sie san. Do obn san ma alle Anfänger, irgendwann.

(Sie hockt sich neben ihn.) Mei Vater war Holzknecht, oben am Spitzing. Der

is jeden Tag mit de Ski zum Arbeiten. Ned zum Spaß, zum Arbeiten. Und wia i

fünf war, hat er mi auf den Hang gstellt, genau do, und hat gsagt: Vroni,

du muasst ned schnell sei. Du muasst nur wissen, wia ma bremst. Wer bremsen

ko, der derf fahrn. Der Rest kommt vo selber.

Sie wolln immer glei des Ganze, Herr Doktor. Den Gipfel, de Abfahrt, des

Foto für de Mitarbeiterzeitung. Aber zerst kimmt der Pflug. Spitzn zam,

hinten auseinand, wia a Stück Kuchen. Des is ned elegant. Des schaut aus

wia a Ente. Aber mit dem Kuchen kemma Sie überall runter.

(Er versucht es. Er steht. Er rutscht ein Stück. Er bleibt stehen.)

(Sie lacht.) Sehng S’! Jetzt san S’ a Ente. A guade Ente. (Pause.) Naa, des

schreib i Eana ned ins Zeugnis. Des bleibt unter uns.

So, jetzt nomoi. Ganz langsam. I fahr vor, Sie fahrn hinterher. Und wenn S’

hinfalln, bleim S’ liegn und schaun, ob no alles dran is. (Sie stößt sich

ab, dreht sich im Fahren um.) Und, Herr Doktor? Des mit da Ente, des derfa

S’ dahoam ruhig erzählen. Des macht Sie sympathisch.

